
				এই পৃষ্ঠাটোৰ বৈধকৰণ হৈছে
দিহা নামৰ সম্ভাৰ





মণিকূট গৃহ বান্ধি ৰহিলা শঙ্কৰ।

পশ্চিমে শিলিখা বৃক্ষ হালিয়া আছয়

তাতে আঁউজিয়া গুৰু পুস্তক লিখয়॥

দক্ষিণে যাত্ৰাৰ দৌল পুৰুষে নিৰ্ম্মিল

সাতো বৈকুণ্ঠৰ পট আকিয়া দেখাইল॥

উত্তৰে আকাশী গঙ্গা ভক্তি সৰোবৰ

মধ্য ৰাতি নমাইলন্ত শ্ৰীমন্ত শঙ্কৰ॥

সেহিস্থানে নিজ গুৰু কৰিলন্ত বাস

কহয় পুৰুষোত্তম দাসৰো দাস॥

লোকৰ কাৰণে হৰি সন্ত মূৰ্ত্তিধৰ

তাহাৰ চৰণে কৰো শত নমস্কাৰ॥







.....................





২। মূল ঘোষাঃ-






হেৰা অসমীয়া চিৰ যুগমীয়া
 আমাৰ গুৰু শ্ৰীমন্ত শঙ্কৰ।

কুসুম্বৰ গৃহে ঈশ্বৰৰ অংশে
 তেৱেঁই নহয় জানো সৰ্ব্বগুণাকৰ॥







পদঃ-






প্ৰথমে গুৰুক  কৰো নমস্কাৰ
 শিৰ দিয়া চৰণত।

যাৰ উপদেশে জ্ঞানক প্ৰকাশে
 গুচিল অবিদ্যা যত॥

